
Rētita‘ia ta‘au au tā‘onga tamaki 

E Rētita Tā‘onga Tamaki (Firearms Registry) ta Aotearoa.  

Kua ‘anga‘ia te Rētita, i te rā 24 o Tiunu, i te mata‘iti 2023.  

Ko teta‘i teia o te au kaveinga, i te ‘akamātūtū i te ‘akateretere‘anga, i te au tā‘onga 
tamaki, i roto i to tatou au ‘oire tangata. Te āru nei teia, i te au tauī‘anga mama‘ata i 
roto i ta tatou au ture no runga i te au tā‘onga tamaki, tei ‘anga‘ia i muri ake i te 
tāmātakutaku‘anga vinivini rava atu, i roto i te mata‘iti 2019, i roto i te au ‘are-pure 
‘Ārāpia (mosques) i Otautahi. 

Me e rāitini tā‘onga tamaki ta‘au, ka anoano‘ia koe kia ‘ōronga atu i te 
‘akakitekite‘anga no runga i ta‘au au tā‘onga tamaki pouroa, ki te Rētita.  

 

Kia rētita koe i te au tā‘onga tamaki, mei te: 

• au tā‘onga tamaki kare i ārai‘ia, pērā katoa te au Specially Dangerous Airguns 
(PCPs) 

• au tā‘onga tamaki kare e ‘akatika‘ia, e te au vairanga kātirīti i runga i te pupu‘i 
(magazines) 

• au pītara 

• au tā‘onga tamaki tei tākotinga‘ia 

• au ngā‘i mama‘ata o te au tā‘onga tamaki 

• au kete no te tauī‘anga pītara kia pupu‘i pērā ‘ua (carbine conversion kits). 

Kāre e tutaki no te rētita‘anga i ta‘au au tā‘onga tamaki. 

Ka anoano‘ia koe kia ‘ōronga atu i teia ‘akakitekite‘anga, i mua ake i te rā 31 o 
‘Aukute i te mata‘iti 2028. 

I raro ake i teta‘i au turanga, ka anoano‘ia koe kia ‘ōronga vave atu i te 
‘akakitekite‘anga ki te Rētita, teia te ‘ākara‘anga, me e ‘oko mai ana, me kore ra, e 
‘oko atu ana koe i teta‘i tā‘onga tamaki. E karanga‘ia ana teia au rāvenga e, ko te 
"activating circumstances". E ma‘ata te au activating circumstances. 

No te kimikimi atu i te au mea katoatoa ka anoano‘ia koe kia kite, no runga i te Rētita 
Tā‘onga Tamaki (Firearms Registry), e te rētita‘anga viviki, e te māmā i ta‘au au 
tā‘onga tamaki, ‘ākara‘ia te www.firearmssafetyauthority.govt.nz 

 

https://aus01.safelinks.protection.outlook.com/?url=http%3A%2F%2Fwww.firearmssafetyauthority.govt.nz%2F&data=05%7C01%7Ctranslate%40dia.govt.nz%7C7debb3a72dd74ff2b64708db7db025d1%7Cf659ca5cfc474e96b24d14c95df13acb%7C0%7C0%7C638241967728248294%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=wwLgS%2Bkuk1az%2F9qxKT8vunJhB6rYehgdBJ9fVPIH1oU%3D&reserved=0

